
Član 10. 
(1) Ukoliko su rješenjem Suda privremeno oduzeti predmeti od 

kulturne, historijske, umjetničke i naučne vrijednosti isti se 
mogu ustupiti na čuvanje ili korištenje specijaliziranim 
ustanovama koje se primarno finansiraju iz državnog, 
federalnog ili kantonalnog budžeta. 

(2) Odluku o ustupanju imovine iz stava (1) ovog člana donosi 
Vlada Federacije Bosne i Hercegovine na prijedlog direktora 
Agencije. 

Član 11. 
(1) Agencija će vlasniku privremeno oduzete imovine za koju je 

u sudskom postupku utvrđeno da ne potiče iz krivičnog 
djela, bez odgađanja vratiti novčana sredstva dobijena 
prodajom te imovine uz obračunatu kamatu po viđenju. 

(2) Vlasnik imovine iz stava (1) ovog člana koji smatra da 
isplatom sredstava iz prethodnog stava nije isplaćena 
adekvatna vrijednost imovine može podnijeti Agenciji 
zahtjev za naknadu štete prouzrokovane privremenim 
oduzimanjem imovine. 

(3) Agencija će donijeti odluku o pri hvatanju, odbijanju ili 
djelimičnom pri hvatanju zahtjeva iz stava (2) ovog člana u 
roku tri mjeseca od dana podnošenja zahtjeva. 

(4) Agencija će o ishodu postupka iz stava (3) ovog člana 
obavijestiti Sud koji je donio rješenje o privremenom 
oduzimanju imovine iz stava (1) ovog člana. 

(5) Agencija će novčana sredstva iz stava (1) ovog člana vratiti 
po službenoj dužnosti ili na zahtjev vlasnika. 

III. UPRAVLJANJE I RASPOLAGANJE SA TRAJNO 
ODUZETOM IMOVINOM 

Član 12. 
(1) Nakon pravosnažnosti rješenja o izvršenju nad imovinom 

koja je na osnovu presude Suda trajno oduzeta i postala 
vlasništvo Federacije BiH, Agencija će pokrenuti postupak 
prodaje te imovine. 

(2) Prije pokretanja postupka prodaje imovine iz stava (1) ovog 
člana Agencija će izršiti stručnu procjenu imovine koja je 
predmet prodaje i o tome obavijestiti Federalno 
pravobranilaštvo i Sud koji je donio presudu kojom je 
određeno trajno oduzimanje. 

(3) Prodaja imovine iz stava (1) ovog člana vrši se javnim 
nadmetanjem koje se objavljuje u "Službenim novinama 
Federacije BiH" i u najmanje dva dnevna lista koja se 
distribuiraju na cijelom području Bosne i Hercegovine. 

(4) Imovina iz stava (1) ovog člana se prodaje po istoj ili višoj 
cijeni od procijenjene vrijednosti koju je odredila Agencija. 

(5) Kriteriji za procjenu vrijednosti imovine iz stava (1) ovog 
člana će se pobliže urediti posebnom odlukom Vlade 
Federacije BiH. 

(6) U slučaju da imovina iz stava (1) ovog člana ne bude prodata 
nakon jednog javnog nadmetanja, prodaja se može izvršiti 
na drugom javnom nadmetanju, ali za cijenu koja ne može 
biti niža od 50% vrijednosti procijenjene imovine. 

(7) Ako se u toku godinu dana imovina iz stava (1) ovog člana 
ne proda, imovina može biti poklonjena instituciji koja se 
primarno finansira iz Budžeta Federacije Bosne i 
Hercegovine ili u humanitarne svrhe, ili uništena. 

(8) Odluku o poklonu imovine i odluku o uništenju imovine iz 
stava (1) ovog člana donosi Vlada Federacije Bosne i 
Hercegovine na prijedlog direktora Agencije. 

(9) Troškove uništenja imovine snosi Agencija. 
(10) Agencija će o ishodu postupka prodaje ili uništenju imovine 

iz stava (1) ovog člana obavijestiti Federalno 
pravobranilaštvo i Sud koji je donio presudu kojom je 
određeno trajno oduzimanje. 

IV. PRIJELAZNE I ZAVRŠNE ODREDBE 

Član 13. 
(1) Direktor Agencije će u cilju osiguranja javnosti postupanja 

donijeti posebno uputstvo o načinu provođenja postupka 
javnog nadmetanja prodaje trajno oduzete imovine. 

(2) Vlada Federacije BiH će na osnovu zahtjeva direktora 
Agencije donijeti posebne odluke o priznavanju i plaćanju 
troškova upravljanja, raspolaganja i uništenja imovine 
ukoliko se takvi troškovi ne nalaze u godišnjem budžetu 
Agencije. 

Član 14. 
Ovaj pravilnik stupa na snagu danom donošenja. 

Na osnovu člana 15. stav 4. i člana 110. stav 3. Zakona o 

veterinarstvu ("Službene novine Federacije BiH" broj 46/00), 
federalni ministar poljoprivrede, vodoprivrede i šumarstva donosi 

PRAVILNIK 
O SADRŽAJU, OBLIKU I NAČINU VOĐENJA 

EVIDENCIJE I NAČINU I ROKOVIMA DOSTAVLJANJA 
IZVJEŠTAJA O OBAVLJANJU VETERINARSKE 

DJELATNOSTI 

I - OPŠTE ODREDBE 

Član 1. 
Ovim Pravilnikom propisuje se oblik, sadržaj i način 

vođenja evidencije o obavljanju veterinarske djelatnosti za 
veterinarsku stanicu i veterinarsku kliniku, samostalnu 
veterinarsku praksu, veterinarsku službu i za ovlaštene 
veterinarske i druge laboratorije, kao i sadržaj, oblik, način i 
rokovi za dostavljanje izvještaja o obavljanju veterinarske 
djelatnosti. 

II - EVIDENCIJE 

Član 2. 
(1) Veterinarska stanica, veterinarska klinika, samostalna 

veterinarska praksa i veterinarska služba vode slijedeće 
evidencije: 
a) ambulantni protokol (Obrazac broj 1); 
b) evidenciju o neobaveznim vakcinacijama (Obrazac 

broj 2); 
c) evidenciju o slanju dijagnostičkog materijala na 

laboratorijske pretrage (Obrazac broj 3); 
d) evidenciju o vještačkom osjemenjavanju (Obrazac broj 

4); 
e) evidenciju o obdukciji životinja (Obrazac broj 22). 

(2) Veterinarska stanica i samostalna veterinarska praksa pored 
evidencija iz stava 1. ovog člana vode i evidenciju o 
dijagnostičkom ispitivanju na trihinelozu mesa životinja 
namijenjenog potrošnji u vlastitom domaćinstvu (Obrazac 
broj 23). 

Član 3. 
(1) Veterinarska stanica koja provodi propisane mjere 

zdravstvene zaštite životinja za dodijeljeno područje 
djelovanja, pored evidencija iz člana 2. ovog Pravilnika 
dužna je voditi i slijedeće evidencije: 
a) epizootiološki dnevnik (Obrazac broj 5). 
b) o provođenju obaveznih mjera za otkrivanje i 

sprečavanje zaraznih bolesti životinja i to o: 

- vakcinaciji pasa protiv bjesnila (Obrazac broj 6); 
- vakcinaciji protiv svinjske kuge (Obrazac broj 7); 
- tuberkulinizaciji goveda (Obrazac broj 8); 
- poremećenoj sekreciji vimena muznih krava 

(Obrazac broj 9); 
- vakcinaciji protiv antraksa i šuštavca i 

parašuštavca (Obrazac broj 10); 
- vakcinaciji peradi protiv newcastle bolesti 

(Obrazac broj 11); 
- dijagnostičkom ispitivanju peradi-tif peradi 

(Obrazac broj 12); 
- dijagnostičkom ispitivanju na brucelozu goveda, 

ovaca, koza i svinja (Obrazac broj 13); 
- dijagnostičkom ispitivanju na enzootsku leukozu 

goveda (Obrazac broj 15); 
- dijagnostičkom ispitivanju na infektivnu anemiju 

kopitara (Obrazac broj 16); 
- dijagnostičkom ispitivanju pčelinjih zajednica 

(Obrazac broj 17); 
- dijagnostičkom ispitivanju riba (Obrazac br. 18 i 

19); 
- dezinfekciji, dezinsekciji i deratizaciji (Obrazac 

broj 20); 
- promatranju životinja radi sumnje na bjesnilo 

(Obrazac broj 21). 
(2) Epizootiološki dnevnik iz stava (1) tačka a) ovog člana vodi 

se u veterinarskoj stanici kao jedinstvena evidenciju za 
dodijeljeno područje na kojem veterinarska stanica provodi 
propisane mjere zdravstvene zaštite životinja. 

(3) Evidencije iz člana 2. stav (1) ovog Pravilnika, vode se 
pojedinačno za svaku veterinarsku ambulantu u sastavu 
veterinarske stanice. 

Član 4. 
Veterinarska služba koja obavlja pojedine poslove u provo-

đenju mjera za otkrivanje i sprečavanje zaraznih bolesti životinja 
dužna je, zavisno od vrste životinja koje su predmet obavljanja 
djelatnosti, voditi i propisanu evidenciju i dokumentaciju iz člana 
3. stav (1) ovog Pravilnika. 

Član 5. 
(1) Evidencije iz čl. 2., i 3. ovog Pravilnika vode se u obliku 

knjiga označenih stranica ili u obliku posebnog 
kompjuterskog programa (odgovarajući software) s 
mogućnošću svakodnevnog pregleda i ispisa svih podataka u 
skladu s obaveznim sadržajem. Mehanički-tekstualni ispis 
ambulantnog protokola u sistemu kompjuterske obrade 
podataka mora se obaviti najmanje jednom mjesečno po 
isteku mjesečnog razdoblja. 

(2) Ambulantni protokol može se voditi i u obliku računa-
priznanice o izvršenoj veterinarskoj usluzi koja uz obavezne 
računovodstveno-finansijske podatke, sadrži i sve stručno 
relevantne podatke Ambulantnog protokola, kao i potpis 
vlasnika ili držaoca životinje. Jedan primjerak Priznanice o 
izvršenoj veterinarskoj usluzi mora se svakodnevno, 
hronološkim slijedom, odlagati u veterinarskoj ambulanti te 
uvezati u obliku pregledne knjige - registra. 

(3) Ako se provode i druge mjere za koje nije propisan obrazac 
evidencije, o tome se vodi posebna evidencija. 

III - IZVJEŠTAVANJE 

Član 6. 
(1) Veterinarska stanica, veterinarska klinika, samostalna veteri-

narska praksa i veterinarska služba dostavlja kantonalnom 
ministarstvu nadležnom za poslove veterinarstva (u daljem 
tekstu: kantonalno ministarstvo) tromjesečni izvještaj o 
zdravstvenoj zaštiti životinja i rezultatima vještačkog 
osjemenjavanja životinja (Obrazac broj 14) do 15. u 
sljedećem mjesecu nakon isteka tromjesečja. 

(2) Ovlašteni laboratorij dostavlja Federalnom ministarstvu 
poljoprivrede, vodoprivrede i šumarstva mjesečni izvještaj 
do 15. u sljedećem mjesecu o: 
a) obavljenim mikrobiloškim analizama hrane (Obrazac 

broj 24); 
b) obavljenim analizama na zarazne bolesti (Obrazac broj 

25); 
c) pretragama sirovog mlijeka (Obrazac broj 26). 

(3) Ovjereni izvještaji iz st. (1) i (2) ovog člana mogu se 
dostavljati i elektronskim putem. 

Član 7. 
(1) Kantonalno ministarstvo, na osnovu obrađenih tromjesečnih 

izvještaja iz člana 6. stav (1) ovog Pravilnika, sačinjava 
godišnji izvještaj dopunjen s odgovarajućim podacima o 
radu kantonalnog ministarstva o obavljanju poslova za potre-
be veterinarstva i provođenju inspekcijskog nadzora na 
području svoje nadležnosti i dostavlja Federalnom ministar-
stvu najkasnije do 31. januara sljedeće godine. 

(2) Godišnji izvještaj iz stava (1) ovog člana sadrži podatke o 
veterinarskim stanicama, veterinarskim klinikama, veterinar-
skoj službi i samostalnoj veterinarskoj praksi, broju i struč-
noj spremi veterinarskih i drugih zaposlenika, podatke o 
obavljanju inspekcijskog nadzora, broju i stručnoj spremi 
ovlaštenih veterinara i veterinarskih inspektora, podatke o 
obavljanju inspekcijskog nadzora i veterinarsko-zdravstve-
nih pregleda u proizvodnji i prometu životinja i proizvoda 
životinjskog podrijetla, objektima pod nadzorom veterinar-
ske inspekcije (broj registrovanih i odobrenih objekata), te 
skupne podatke iz tromjesečnih izvještaja o obavljanju 
zdravstvene zaštite životinja i vještačkog osjemenjivanja 
životinja. 

IV - PRELAZNE I ZAVRŠNE ODREDBE 

Član 8. 
Danom stupanja na snagu ovog Pravilnika prestaje da važi 

Pravilnik o sadržaju i načinu vođenja evidencija i obimu 
dostavljanja izvještaja o sprovođenju zdravstvene zaštite životinja 
("Službeni list SR BiH" broj 5/79). 

Član 9. 
(1) Obrasci obavezne evidencije i izvještaja iz ovog pravilnika 

nalaze se u prilogu ovog Pravilnika i čine njegov sastavni 
dio. 

Član 10. 
Ovaj Pravilnik stupa na snagu narednog dana od dana objave 

u "Službenim novinama Federacije BiH". 

Broj 06-24/1-2861-1/15 
18. januara 2016. godine 

Sarajevo
Ministar 

Mr. sci. Šemsudin Dedić, s. r.

